
 > Lična karta - MUP - Ovjerena kopija 

 > Potvrda o prebivalištu - MUP - Original  

 > Uvjerenje o poslovnoj sposobnosti - JU Centar 
za socijalni rad - Original

 > Ljekarsko uvjerenje - Zdravstvena ustanova  – 
Original  

 > Sanitarna knjižica ako je propisano posebnim 
zakonom -  Zdravstvena ustanova –  
Ovjerena kopija

 > Uvjerenje o neizricanju mjera zabrane 
obavljanja obrta - Općinski sud - Original  

 > Dokaz o uslovu stručne spreme, odnosno izjava 
da će uposliti lice koje ispunjava uslov stručne 
spreme ako je ista predviđena propisom - 
Obrazovna ustanova - Ovjerena kopija  

 > Dokaz o zasnovanom radnom odnosu ili 
korištenju penzije ako se zahtjev podnosi za 
dopunsko ili dodatno zanimanje - Poslodavac/
PIO - Ovjerena kopija  

 > Ovjerena izjava o ispunjavanju minimalnih 
tehničkih i drugih uvjeta za obavljanje 
obrtničkih i srodnih djelatnosti - Gradska 
uprava - Original  

 > Dokaz o uplati administrativne takse - Banka/
pošta - Original 

POTREBNA DOKUMENTACIJA 

VAŽNO

3 DANA 7 DANA

ROK ZA PREGLED 

KORACI U OSNIVANJU OBRTA
1. Podnošenje zahtjeva

Zahtjev se predaje na Protokol u šalter - sali Grada 
Zenica. 

2. Izdavanje odobrenja za rad

Služba za privredu i finansije, zgrada gradske 
uprave (treći sprat), kancelarije 303 i 304. 

3. Izrada pečata

4. Dobijanje Obavještenja o razvrstavanju prema 
klasifikaciji djelatnosti 

Federalni zavod za statistiku - Služba za područje 
Zeničko-dobojskog kantona sa sjedištem u Zenici, 
ulica Mehmedalije Tarabara 15.

5. Dobijanje uvjerenja o poreznoj registraciji (ID broj)

Kantonalni porezni ured Zenica, ulica Zmaja od 
Bosne 57

6. Otvaranje računa u banci

PRAVNA REGULATIVA
Uvjeti, obavljanje obrtničke djelatnosti i srodnih djelat-
nosti, registracija, poslovanje, zajedničko obavljanje i 
prestanak obavljanja obrta i srodnih djelatnosti, obra-
zovanje i osposobljavanje za obavljanje obrta i srodnih 
djelatnosti, organizovanje obrtnika i lica koja obavljaju 
srodne djelatnosti i nadzor uređeni su Zakonom o obr-
tu i srodnim djelatnostima («Službene novine Federa-
cije BiH», broj 35/09 i 42/11).

NAČIN OBAVLJANJA OBRTA
Obrt se može obavljati u vidu osnovnog , dopunskog ili 
dodatnog zanimanja.
Fizičko lice može obavljati obrt u vidu dopunskog, od-
nosno dodatnog zanimanja ako već ima zasnovan rad-
ni odnos ili je korisnik penzije u skladu sa članom 11. 
Zakona.
Dopunsko obavljanje obrta podrazumijeva isključivo 
samostalni rad, i to najduže 20 sati sedmično.
Dodatno obavljanje obrta podrazumjeva obavljanje 
obrta isključivo putem zaposlenika koji mora biti u 
radnom odnosu kod vlasnika obrta i ispunjavati uvjete 
propisane Zakonom.

ROK ZA POČETAK RADA
Obrtnik je dužan otpočeti sa obavljanjem djelatnosti 
najkasnije u roku od 30 dana od dana konačnosti rje-
šenja o odobravanju obavljanja obrta. Od dana konač-
nosti rješenja obrtniku počinju teći prava i obaveze u 
skladu sa Zakonom i drugim propisima.

PRODAJA PROIZVODA I IZDVOJENI PROSTOR
Promet svojih proizvoda obrtnici mogu obavljati u sje-
dištu registrirane djelatnosti i u izdvojenom poslov-
nom prostoru.
Obrt kao osnovno ili dodatno zanimanje može se obav-
ljati u više izdvojenih prostora koji se nalaze u sjedištu 
ili izvan sjedišta obrta. 
U svakom izdvojenom prostoru obrtnici su dužni zapo-
sliti zaposlenika koji mora biti u radnom odnosu kod 
obrtnika i ispunjavati uvjete iz člana 9. i 10. Zakona.

ČLANOVI ZAJEDNIČKOG DOMAĆINSTVA
Članovi zajedničkog domaćinstva (bračni drug, djeca, 
roditelji, usvojenici, usvojitelji, pastorčad i lica koja je 
obrtnik dužan da izdržava) mogu u obavljanju obrta 
pomagati obrtniku.

ODGOVORNOST OBRTNIKA
Za obaveze koje nastanu u obavljanju obrta obrtnik 
odgovara cjelokupnom svojom imovinom.
Obrtnik odgovara za zakonitost obavljanja obrta i za-
konitost rada radnika koje zapošljava.

ZAJEDNIČKO OBAVLJANJE OBRTA
Dvoje ili više fizičkih lica mogu zajednički obavljati 
obrt. Međusobni odnosi i odgovornosti lica koja zajed-
nički obavljaju obrt uređuju se pisanim ugovorom .
Zajedničko obavljanje obrta prestaje kad se broj osni-
vača svede na jednog i u tom slučaju može se izvršiti 
preregistracija u samostalno obavljanje obrta.

PRIVREMENI PRESTANAK OBAVLJANJA OBRTA
Obrtnik može privremeno obustaviti obavljanje obrta 
u trajanju do jedne godine o čemu pisanim putem oba-
vještava nadležni organ u roku od sedam dana od dana 
obustave.
Izuzetno, obrtnik može obustaviti obavljanje obrta duže 
od jedne godine, a najduže do tri godine u slučaju bolesti 
ili nastupa više sile i u slučaju kada koristi porodiljski 
dopust do navršene treće godine djetetova života.
O ponovnom početku obavljanja obrta obrtnik je dužan 
pisanim putem obavjestiti nadležni organ najkasnije 
u roku od sedam dana po isteku vremena privremene 
obustave obrta.

PRESTANAK OBAVLJANJA OBRTA
Obrt prestaje odjavom ili po sili zakona.
Obrtnik je dužan odjaviti obavljanje obrta pisanim 
putem nadležnom organu prije prestanka rada. Pre-
stanak obrta utvrđuje rješenjem nadležni organ i po 
konačnosti rješenja briše obrt iz Obrtnog registra. 
Prestanak obavljanja obrta odjavom utvrđuje se sa 
danom navedenim u odjavi, s tim da se obrt ne može 
odjaviti unatrag.

NAPOMENA
U Info centru Grada Zenica, kao i putem elektronskog 
registra administrativnih postupaka Grada Zenica 
(www.zenica.ba - opcija KAKO PODNIJETI ZAHTJEV) 
iz oblasti obrta i srodnih djelatnosti se mogu preuzeti 
sljedeći zahtjevi:

1. Obavljanje obrta/srodne djelatnosti/domaće 
radinosti

2. Privremena obustava obavljanja obrta/srodne 
djelatnosti/domaće radinosti – najava rada po 
privremenoj obustavi

3. Promjena u toku obavljanja obrta/srodne 
djelatnosti/domaće radinosti (sjedište obrta, 
djelatnosti – vrste obrta, djelatnosti – iz osnovnog 
u dopunsko i obratno)

4. Prestanak obavljanja obrta/srodne djelatnosti/
domaće radinosti 


